
Caerfyrddin

Swydd Ddisgrifiad: Swyddog Prosiect Profi (Ceredigion)
Menter Gorllewin Sir Gâr: Mae Menter Gorllewin Sir Gâr yn annog a chefnogi datblygiad cymunedol, ieithyddol ac economaidd er budd cyhoeddus er mwyn creu cymunedau sy'n naturiol ddwyieithog a llewyrchus.
Cynllun Profi:

Nod y cynllun yw datblygu sgiliau byd gwaith pobl ifanc a dylanwadu i ystyried gyrfa o fewn eu milltir sgwâr drwy gydweithio gydag ysgolion uwchradd, Coleg Sir Gâr a Cheredigion a Darparwyr Hyfforddiant sydd yn gweithredu yn Sir Gâr a Cheredigion. Mae'r tîm yn darparu amrywiaeth o sesiynau i ddatblygu sgiliau byd gwaith plant a phobol ifanc a chefnogi gyda'r broses o ymchwilio i gyfleoedd profiad gwaith, gwirfoddoli a gwaith rhan-amser addas. Fel rhan o'r prosiect crëwyd cyfres o bodlediadau a ffilmiau er mwyn amlygu'r cyfleoedd sydd i'w gael yn lleol i weithio a sefydlu gyrfa. 
Crëwyd gwefan www.profi.cymru i gynorthwyo pobl ifanc o flwyddyn 10 i flwyddyn 13 i fod yn ymwybodol o’u sgiliau a’u cryfderau unigol er mwyn ymgeisio yn hyderus am gyfleoedd yn y dyfodol a’u hannog i fanteision ar eu sgiliau Cymraeg. Mae’r wefan yn cynnwys cyngor bachog mewn fformat digidol apelgar sy’n addas i bobl ifanc. 
Prif nod y swydd (wedi ei ariannu gan Llywodraeth y DU) :
Cyflwyno sesiynau Cynllun Profi i ddisgyblion Blwyddyn 10 ac 12 yn Ysgol Uwchradd Aberteifi, Ysgol Penweddig, ac Ysgol Penglais. 418 (bl 10) a 203 (bl 12)
· Darparu a cefnogi sesiynau ychwanegol i weddill ysgolion Ceredigion drwy brosiect ar wahân a ariennir gan Gronfa Gymunedol y Loteri.
· Cynnal sesiynau ymwybyddiaeth iaith Gymraeg.
· Creu cyfres o bodlediadau a 4 ffilm fer yn amlygu sectorau twf o fewn Ceredigion.
· Hyrwyddo’r prosiect yn eang drwy gynnwys digidol apelgar.
· Darparu cyngor ymarferol i bobl ifanc ar greu CV, paratoi ar gyfer cyfweliadau, ac ymgeisio am swyddi.
· Datblygu sgiliau rhyngbersonol sy’n gwella cyflogadwyedd.
· Cynyddu nifer y bobl ifanc sy’n adrodd gwell dealltwriaeth o’u sgiliau a’u cryfderau

CYFRIFOLDEBAU

1.Cyflwyno sesiynau cynllun Profi i bobl ifanc i wella eu sgiliau byd gwaith ac adnabod y cyfleoedd cyffrous sydd ar gael yn lleol.

2. Creu, datblygu a hyrwyddo cyfres o bodlediadau er mwyn galluogi pobl ifanc i ddarganfod mwy am swyddi o fewn Sir Ceredigion.
3.Gweithio gyda cwmni allanol i ddatblygu 4 ffilm fer i hyrwyddo sectorau twf Sir Ceredigion, er mwyn ysbrydoli pobl ifanc i ddewis dychwelyd neu aros yn lleol i ddatblygu eu gyrfa

4. Cydweithio gyda Tîm Profi i greu cynnwys ar gyfer gwefan Profi a hyrwyddo’r cynnwys ar gyfryngau cymdeithasol yn dangos i bobl ifanc y trawstoriad o yrfaoedd sydd o fewn yr ardal er mwyn annog pobl ifanc i weld bod cyfleoedd o fewn ein cymunedau os byddant am ddychwelyd ar ôl graddio neu cwblhau prentisiaethau.

5. Cydweithio gyda Ysgolion Ceredigion, Coleg Sir Gâr a Ceredigion, Darparwyr Hyfforddiant lleol a Gyrfa Cymru i hyrwyddo cynllun Profi.

6. Golygu'r wefan i gynnwys deunydd sydd yn benodol i gynllun Cronfa Ffyniant.
7. Hyrwyddo’r cyfleoedd lleol i bobl ifanc er mwyn derbyn profiad gwaith, cyfleoedd gwirfoddoli a dod o hyd i wybodaeth am swyddi a phrentisiaethau.
8. Darparu cymorth gweinyddol i’r tîm prosiect. 

9. Cadw cofnodion clir a chryno o weithgareddau a ymgymerwyd â hwynt at bwrpas monitro.
10. Gweithio fel aelod o dîm.
11. Unrhyw beth arall sydd yn briodol i’r swydd. 

ATEBOL i

Cydlynydd Cynllun Profi yw’r rheolwr llinell. Mae pob aelod o staff yn atebol i’r Bwrdd Rheoli trwy’r Cadeirydd.

LLEOLIAD

Bydd y swyddog yn gweithio o lleoliadau addysg yng Ngheredigion a swyddfa yng Nghastell Newydd Emlyn neu’r swyddfa yng Nghaerfyrddin neu cyfuniad o’r ddau, gyda’r cyfle i weithio o adref ar adegau.  Yn sgìl natur y swydd, bydd gofyn teithio a gweithio o wahanol leoliadau ar draws yr ardal.  

CYMWYSTERAU/GWYBODAETH/PROFIAD/SGILIAU

Hanfodol

· Gradd neu brofiad cyfatebol neu gymhwyster seiliedig ar waith

· Profiad o reoli a chyflwyno ymgyrchoedd cyfryngau cymdeithasol creadigol ac

arloesol ar draws pob llwyfan

· Agwedd ffres ac agwedd greadigol, arloesol at gynnwys

· Sgiliau trefnu rhagorol, gan gynnwys rheoli amser

· Sgiliau cyfathrebu (llafar ac ysgrifenedig) a chyflwyno ardderchog i unigolion a grwpiau o wahanol feintiau

· Profiad a gwybodaeth am raglenni fel Canva i baratoi a fformatio cynnwys

· Sgiliau rhyngbersonol ardderchog

· Gallu gweithio ar ei ben ei hun yn ogystal ag o fewn tîm

· Gallu bod yn rhagweithiol a gyrru pethau ymlaen yn effeithiol

· Agwedd hyblyg ac yn gallu gweithio i amserlenni tynn

· Gallu cadw data yn unol â chyfreithiau diogelu data perthnasol

· Sgiliau cyfathrebu dwyieithog (llafar ac ysgrifenedig)

· Defnydd o gar a pharodrwydd i deithio

· Sgiliau TG rhagorol gan gynnwys - Windows; Meddalwedd cynhyrchiant (e-bost, prosesu geiriau, taenlenni, ffeilio data); Defnydd diogel o gyfrifiaduron a’r rhyngrwyd

· Dawn greadigol ac ymagwedd ragweithiol a hyblyg gyda phob agwedd ar waith 
· Gwybodaeth am gyfundrefn addysg a chymwysterau Cymru  
Dymunol
· Profiad o weithio mewn sector addysg
· Profiad o ymchwilio a dadansoddi data i greu adroddiadau gan gynnwys argymhellion
TERMAU

Oriau gwaith bydd 37 awr yr wythnos. Yr oriau arferol bydd 9yb-5yp Llun – Iau, 9yb-4.30yp Gwener, gyda ½ awr i ginio i’w gymryd rhwng 12 a 2yp.  Mae’r oriau yn hyblyg a bydd gofyn gweithio tu allan i oriau swyddfa yn ôl yr angen.  Bydd yr oriau hyn yn cael ei ad-dalu ar ffurf system TOIL.  Mae’r gallu i deithio yn hanfodol.
CYTUNDEB

Cytundeb penodol hyd at Chwefror 2026 yn ddibynnol ar cyfnod prawf 6 mis llwyddiannus. 
CYFLOG, TEITHIO & PHENSIWN 

Bydd y cyflog yn dilyn strwythur tâl statws unffurf:

Cychwyn ar gyflog £24,500

Telir costau teithio yn unol â’r gyfradd gyffredinol.

Telir cyfraniad tuag at Gronfa Pensiwn Dyfed os dymunir 

Mae’r uchod yn amodol o newid gyda chwyddiant neu amrywiadau.  

GWYLIAU

Bydd hawl i 24 diwrnod o wyliau blynyddol ar ben y gwyliau statudol. 
YMGEISIO
Drwy anfon CV a Llythyr Cyflwyno at meinir@mgsg.cymru 

DYDDIAD CAU: 9am 22ain o Fedi 2025 

